
OLIY TA’LIM 
MUASSASALARIDA IJTIMOIY-
GUMANITAR FANLARNING 
O‘QITILISHINING AHAMIYATI

Burkhanova Sabo Tulanovna
TDIU, “Ijtimoiy fanlar kafedrasi” dotsenti

ORCID: 0009-0006-6372-7153
Annotatsiya: Ijtimoiy-gumanitar fanlar yoshlar hayotida muhim o‘rin egallaydigan ilmiy yo‘nalishlar qatoriga kiradi. 
Mazkur fanlar talabalarda kreativ fikrlash, mustaqil qaror qabul qilish hamda fuqarolik faolligini shakllantirishga xizmat 
qiladi. Shuningdek, ular jamiyatda yuz berayotgan ijtimoiy, siyosiy va madaniy jarayonlarni keng va chuqur anglash 
imkonini beradi. Oliy ta’lim muassasalarida ijtimoiy-gumanitar fanlarning o‘qitilishi talabalarning dunyoqarashini kengay-
tirish, demokratik qadriyatlarni anglash va jamiyat hayotida faol ishtirok etish kompetensiyalarini rivojlantirishda muhim 
ahamiyat kasb etadi.

Kalit so‘zlar: mustaqillik yillari, oliy ta’lim muassasalari, ta’lim tizimi, islohotlar, ijtimoiy-gumanitar fanlar, demokratik 
jamiyat.
Abstract: Social sciences and humanities are among the disciplines that play an important role in the lives of young 
people. These fields contribute to the development of creative thinking, independent decision-making, and civic engage-
ment among students. They also provide a deeper understanding of social, political, and cultural processes occurring 
in society. Teaching social sciences and humanities in higher education institutions is essential for broadening students’ 
worldview, strengthening democratic values, and fostering active participation in social life.

Key words: years of independence, higher education institutions, reforms, education system, social sciences and 
humanities, democratic society.
Аннотация: Социально-гуманитарные науки относятся к числу дисциплин, играющих важную роль в жизни моло-
дежи. Данные науки способствуют формированию у студентов креативного мышления, самостоятельности и граж-
данской активности. Кроме того, они обеспечивают глубокое понимание социальных, политических и культурных 
процессов, происходящих в обществе. Преподавание социально-гуманитарных дисциплин в высших учебных 
заведениях имеет важное значение для расширения мировоззрения студентов, усвоения демократических цен-
ностей и формирования активной гражданской позиции.

Ключевые слова: годы независимости, высшие учебные заведения, реформы, система образования, социаль-
но-гуманитарные науки, демократическое общество.

KIRISH
Mutafakkir olim Abu Nasr Forobiyning fikricha: “Ta’lim so‘zi xalqlar va shaharliklar o‘rtasida nazariy fazi-

latlarni birlashtirishni, tarbiya esa shu xalqlar o‘rtasidagi tug‘ma fazilat va amaliy kasb-hunar fazilatlarini birlash
tirishni anglatadi. Ta’lim faqat so‘z va o‘rgatish bilangina bo‘ladi”. Forobiyning ta’lim-tarbiya yo‘llari, usullari va 
vositalari haqidagi qarashlari ham qimmatlidir. U insonda go‘zal fazilatlar ikki yo‘l – ta’lim va tarbiya yo‘li bilan 
hosil qilinishini ta’kidlaydi.

Ta’lim shaxsning nazariy bilimlarini birlashtirsa, tarbiya esa tug‘ma fazilatlar, nazariy bilimlar hamda amaliy 
kasb-hunar va xulq-atvor fazilatlarini uyg‘unlashtiradi. Ta’lim so‘z va o‘rganish orqali, tarbiya esa amaliy ish va 
tajriba orqali amalga oshiriladi. Har ikkisi uyg‘unlashganda yetuklik namoyon bo‘ladi, ammo bu yetuklik bilim va 
amaliy ko‘nikmalarni qay darajada egallanganligiga qarab baholanadi, deb ko‘rsatadi.

Farobiy ta’lim jarayonida barcha fanlarning nazariy asoslari o‘rganilishini, tarbiya jarayonida esa 
ma’naviy-axloqiy qoidalar, odob me’yorlari o‘zlashtirilishini hamda kasb-hunarga oid malakalar hosil qilinishini 
ta’kidlaydi.

Mamlakatimizda mustaqillik yillarida amalga oshirilgan keng ko‘lamli islohotlar milliy davlatchilik va suve-
renitetni mustahkamlash, xavfsizlik va huquq-tartibotni ta’minlash, davlatimiz chegaralari daxlsizligini mustahka-

mlash, jamiyatda qonun ustuvorligini ta’minlash, inson huquq va erkinliklarini himoya qilish, millatlararo totuvlik 
va diniy bag‘rikenglik muhitini qaror toptirish uchun muhim poydevor bo‘ldi. Shuningdek, xalqimizning munosib 
hayot kechirishi, fuqarolarimizning bunyodkorlik salohiyatini ro‘yobga chiqarishi uchun zarur shart-sharoitlar 
yaratildi.

MAVZUGA OID ADABIYOTLAR SHARHI
Ijtimoiy-gumanitar fanlarning ta’lim tizimidagi o‘rni va ahamiyati masalasi ko‘plab olimlarning ilmiy tadqiqot-

larida yoritilgan. Abu Nasr Forobiy ta’lim va tarbiyani inson kamolotining asosiy omili sifatida baholab, ta’lim 
orqali nazariy bilimlar, tarbiya orqali esa axloqiy fazilatlar va amaliy ko‘nikmalar shakllanishini ta’kidlaydi. Uning 
fikricha, bilim va tarbiya uyg‘unligi jamiyat taraqqiyotining muhim shartidir. Shuningdek, Abdulla Avloniy ham 
ta’lim jarayonida ma’naviy-axloqiy qadriyatlarni shakllantirish masalasiga alohida e’tibor qaratib, yosh avlodni 
milliy ruhda tarbiyalashda ijtimoiy fanlarning o‘rni muhim ekanini ta’kidlaydi. Avloniyning “Turkiy guliston yoxud 
axloq” asarida ta’lim jarayonida ma’naviy tarbiyaning ahamiyati keng yoritilgan.

Zamonaviy tadqiqotlarda ham ijtimoiy-gumanitar fanlarning oliy ta’lim tizimidagi ahamiyati alohida e’tirof 
etiladi. Shavkat Mirziyoyev “Yangi O‘zbekiston strategiyasi” asarida yoshlarning ma’naviy dunyoqarashini shakl
lantirish, tarixiy tafakkurni rivojlantirish va milliy qadriyatlarni mustahkamlashda ijtimoiy-gumanitar fanlarning 
muhim o‘rni borligini ta’kidlaydi.

R. X. Djurayev va S. T. Turg‘unov ta’lim menejmenti bo‘yicha tadqiqotlarida oliy ta’lim muassasalarida 
ijtimoiy fanlarni o‘qitish talabalarning ijtimoiy faolligi, tanqidiy fikrlashi hamda fuqarolik pozitsiyasini shakllanti
rishga xizmat qilishini asoslab bergan.

Shuningdek, Burkhanova S. T. oliy ta’lim tizimida O‘zbekiston tarixini o‘qitish metodikasiga oid tadqiqotida 
tarixiy tafakkurni rivojlantirish va talabalarning ijtimoiy ongini shakllantirishda ijtimoiy-gumanitar fanlarning 
muhim rol o‘ynashini ilmiy jihatdan asoslaydi.

TADQIQOT METODOLOGIYASI
Tadqiqot jarayonida ijtimoiy-gumanitar fanlarning oliy ta’lim tizimidagi o‘rni va ahamiyatini aniqlash maqsa-

dida bir qator ilmiy-uslubiy metodlardan foydalanildi. Avvalo, mavzuga oid ilmiy adabiyotlar, normativ-huquqiy 
hujjatlar hamda pedagogik manbalarni o‘rganish asosida nazariy tahlil amalga oshirildi. Shuningdek, oliy ta’lim 
muassasalarida ijtimoiy-gumanitar fanlarni o‘qitish jarayonini o‘rganish uchun kuzatish, so‘rovnoma va suhbat 
metodlari qo‘llanildi. Talabalar va professor-o‘qituvchilar o‘rtasida o‘tkazilgan so‘rovnomalar orqali mazkur 
fanlarning ta’lim jarayonidagi samaradorligi hamda ularning talabalarning dunyoqarashi va ijtimoiy faolligini 
shakllantirishdagi ahamiyati haqida empirik ma’lumotlar to‘plandi. Olingan ma’lumotlar qiyosiy tahlil, umum-
lashtirish va tizimlashtirish usullari asosida qayta ishlanib, ularning mazmuni ilmiy jihatdan talqin qilindi. Nati-
jada ijtimoiy-gumanitar fanlarni o‘qitishning ta’lim sifatiga ta’siri hamda talabalarning ma’naviy-ijtimoiy kompe-
tensiyalarini rivojlantirishdagi o‘rni aniqlab berildi.

TAHLIL VA NATIJALAR
Hozirgi sharoitda tarbiyaga oid insoniyatning boy ma’naviy xazinasidan munosib o‘rin olgan tarixiy, milliy, 

ma’naviy-madaniy merosimiz, urf-odatlarimiz va qadriyatlarimizdan ta’lim jarayonida samarali foydalanish o‘sib 
kelayotgan yosh avlodni vatanparvar, fidokor, yuksak madaniyatli va ma’naviyatli qilib tarbiyalashning asosiy 
omillaridan biridir.

XX asr kishilik jamiyati taraqqiyoti tarixida fan va texnika sohasida yuz bergan inqiloblar davri sifatida 
muhim o‘rin egalladi. Bu davr ilm-fan sohasida ko‘plab ixtiro va kashfiyotlar amalga oshirilgani bilan birga siyosiy 
jarayonlarda ham sezilarli o‘zgarishlarga sabab bo‘ldi. Jahon tarixida bu davr qanchalik tarixiy voqealarga boy 
bo‘lgan bo‘lsa, O‘zbekiston tarixida ham chuqur iz qoldirdi.

XX asr mamlakatimiz xalqiga bergan eng buyuk ne’matlardan biri – O‘zbekiston milliy davlat mustaqil-
ligining qo‘lga kiritilishi bo‘ldi. Chunki mustamlakachilik zulmi va muteligidan ozod bo‘lish, tom ma’nodagi 
mustaqillikka erishish xalqimizning uzoq yillardan buyon kutgan ezgu orzusi edi. Bu maqsad yo‘lida millatning 
minglab farzandlari o‘z jonlarini qurbon qilganlar.

O‘zbekistonning milliy davlat mustaqilligi xalqimizga hur, erkin va ozod yashash, o‘z taqdirini o‘zi belgilash 
imkonini berdi. Istiqlol yillarida yurtimizda milliy ma’naviyatni tiklash va uni zamon talablari asosida rivojlantirish 
borasida katta ishlar amalga oshirildi.

O‘zbekiston Respublikasi Prezidentining 2019-yil 8-oktyabrdagi PF-5847-son Farmoniga muvofiq “O‘zbe
kiston Respublikasi oliy ta’lim tizimini 2030-yilgacha rivojlantirish konsepsiyasi” qabul qilindi. Ushbu konsepsi-
yada ijtimoiy soha va iqtisodiyot tarmoqlari ehtiyojlaridan kelib chiqqan holda fan, ta’lim va ishlab chiqarish inte-
gratsiyasini ta’minlash, ta’lim sifatini oshirish, raqobatbardosh kadrlar tayyorlash, ilmiy va innovatsion faoliyatni 
samarali tashkil etish hamda xalqaro hamkorlikni rivojlantirish kabi muhim vazifalar belgilangan.

Shuningdek, O‘zbekiston Respublikasi Prezidentining 2019-yil 11-iyuldagi PQ-4391-son “Oliy va o‘rta 
maxsus ta’lim tizimiga boshqaruvning yangi tamoyillarini joriy etish chora-tadbirlari to‘g‘risida”gi qarori ham oliy 
ta’lim tizimini takomillashtirishda muhim ahamiyat kasb etdi.

Ijtimoiy fanlar yoshlar hayotida muhim o‘rin tutadigan fanlar sirasiga kiradi. Ular kelajak avlodni kreativ 
fikrlashga, faol bo‘lishga undaydi, jamiyatda yuz berayotgan o‘zgarishlarni keng idrok etishga yordam beradi 
hamda jamiyat hayotida faol ishtirok etishga rag‘batlantiradi.

Ijtimoiy fanlar ma’naviyatni yuksaltirishga xizmat qiladi, yoshlarni yot g‘oyalar ta’siriga tushib qolmaslikka 
va ularga qarshi mafkuraviy immunitetni shakllantirishga undaydi. Bu fanlar orqali siyosiy yetuklikka erishiladi, 
tanqidiy fikrlash, har qanday masalaga to‘g‘ri va ijodiy yondashish ko‘nikmalari shakllanadi.

Shuningdek, ijtimoiy fanlar nutq madaniyatining rivojlanishiga ta’sir ko‘rsatadi, bu esa yoshlarda ma’naviy-
siyosiy yetuklikning ortishiga hamda boshqaruv qobiliyatining shakllanishiga xizmat qiladi.

Oliy ta’lim muassasalarida o‘qitilayotgan fanlarning umumiy soatlaridan universitet va pedagogika institut-
larida kamida 30 foizi, boshqa oliy ta’lim muassasalarida esa kamida 25 foizi ijtimoiy-gumanitar fanlarni o‘qi
tishga ajratilishi zarur. Ularni jahon standartlari darajasiga yetkazish muhim ahamiyatga ega.

Bu borada ayrim qarama-qarshi fikrlar ham mavjud. Prezident Shavkat Mirziyoyev o‘z nutqlarida bu sohada 
uchrayotgan kamchiliklar haqida to‘xtalib o‘tgan. Jumladan, 2021-yilda “O‘zbekiston” nashriyotida chop etilgan 
“Yangi O‘zbekiston strategiyasi” asarida quyidagi fikrlar ilgari surilgan:

“Milliy ma’naviyatimizni rivojlantirish, uni xalqimiz, ayniqsa yoshlarimiz hayotiga singdirishda ijtimoiy-
gumanitar fanlarning ahamiyati juda katta. Afsuski, bu fanlar rivoji zamondan ortda qolmoqda. Xususan, biz 
uchun nihoyatda dolzarb bo‘lgan tarix fani ham bundan mustasno emas. Tarixga oid ilmiy tadqiqot ishlari 
asosan bayonchilik, publitsistik usulda olib borilmoqda. Natijada olis va yaqin o‘tmishimizdagi ko‘plab voqealar 
mohiyati, ularni yuzaga keltirgan omillar va tarixiy qonuniyatlar yetarlicha ochib berilmayapti”.

Shu sababli tarix fanini rivojlantirish, tarixiy tadqiqotlarni ilmiy metodologiya asosida olib borish, tarixiy 
voqealarni xolis va faktlarga tayangan holda yoritish zarur.

O‘quv adabiyotlarining sifatini oshirish, zamonaviy darsliklar yaratish, xorijiy adabiyotlarni tarjima qilish 
hamda kutubxonalar fondini muntazam yangilab borish ijtimoiy-gumanitar fanlarni rivojlantirishda muhim omil 
hisoblanadi.

O‘zbekistonda tarix fanini 2030-yilgacha rivojlantirish konsepsiyasini ishlab chiqish rejalashtirilmoqda. 
Ushbu konsepsiya qabul qilinishi natijasida tarix fani yangi ilmiy asosda rivojlanadi, ilmiy faoliyat samaradorligi 
oshadi, milliy tarixni o‘rganish va targ‘ib qilish jarayoni yanada takomillashadi.

XULOSA VA TAKLIFLAR
Demak, oliy ta’lim tizimi oldida turgan asosiy vazifalardan biri – umuminsoniy va milliy ma’naviy qadriyat-

larga tayangan holda ta’lim va tarbiya mazmunini insonparvarlik g‘oyalari bilan boyitish, ta’lim tizimini demo
kratlashtirish, uning uzviyligi va izchilligini ta’minlashdan iboratdir.

Mustaqil yurtimiz ma’naviyati kelajakni barpo etayotgan davlatimiz taraqqiyotining mustahkam poydevori 
hisoblanadi. Talaba yoshlarning ma’naviy madaniyatini shakllantirish uchun barcha ta’lim muassasalarida tarbi-
yaviy ishlarni to‘g‘ri tashkil etish, tarbiyaviy soatlarni samarali o‘tkazish hamda darsdan tashqari ma’naviy-
ma’rifiy tadbirlarni keng yo‘lga qo‘yish muhim ahamiyat kasb etadi.

Xulosa qilib aytganda, ma’naviyatli, tafakkuri boy va dunyoqarashi keng xalq boshqaruvidagi davlat hech 
qachon tanazzulga yuz tutmaydi. Zero, bunday xalqning tarixi buyuk, ma’naviyati yuksak bo‘ladi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining “O‘zbekiston Respublikasini 2017–2021-yillarda yanada rivojlantirish bo‘yicha 

Harakatlar strategiyasi to‘g‘risida”gi PF-4947-son Farmoni // https://lex.uz/docs/-3107036
2.	 Mirziyoyev Sh. M. Yangi O‘zbekiston strategiyasi. – T.: “O‘zbekiston” nashriyoti, 2021-yil.
3.	 O‘zbekiston Respublikasi Prezidentining “Oliy va o‘rta maxsus ta’lim sohasida boshqaruvni isloh qilish chora-tadbirlari 

to‘g‘risida”gi 2019-yil 11-iyuldagi PF-5763-son Farmoni // Qonun hujjatlari ma’lumotlari milliy bazasi, 2019-yil 12-iyul, 
06/19/5763/3410-son.

4.	 Burkhanova S. T. Some Approaches to Teaching History of Uzbekistan in Higher Education // European Multidisci-
plinary Journal of Modern Science. https://emjms.academicjournal.io/index.php/ Volume: 4.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

522

2026-yil, mart, 3-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

